
Врз основа на член 71-д став (7) од Законот за електронските комуникации („Службен весник 
на Република Македонија“ бр. 39/14, 188/14, 44/15, 193/15, 11/18, 21/18 и „Службен весник на 
Република Северна Македонија“ бр. 98/19 и 153/19), а во врска со член 18 од Деловникот за 
работа на Националната канцеларија за бродбенд компетентност на Република Северна 
Македонија број 11/1-3868/1 од 25.10.2019 година, Националната канцеларија за бродбенд 
компетентност на Република Северна Македонија го донесе следниот  
 
ДЕЛОВНИК ЗА ДОПОЛНУВАЊЕ НА ДЕЛОВНИКОТ ЗА РАБОТА НА НАЦИОНАЛНАТА 

КАНЦЕЛАРИЈА ЗА БРОДБЕНД КОМПЕТЕНТНОСТ НА РЕПУБЛИКА СЕВЕРНА 
МАКЕДОНИЈА БРОЈ 11/1-3868/1 ОД 25.10.2019 ГОДИНА 

(со времена важност) 
 

Член 1 
Во Деловникот за работа на Националната канцеларија за бродбенд компетентност на 

Република Северна Македонија број 11/1-3868/1 од 25.10.2019 година по членот 6 се додава 
нов член 6-а кој гласи: 

„Член 6-а 
(1) Во случај на постоење на вонредна состојба седниците на НКБК ќе се одржуваат преку 
средства за електронска комуникација кои овозможуваат употреба на платформи за аудио и 
видео комуникација, а гласањето за точките од дневниот ред ќе се врши со произнесување 
преку електронска пошта. 
(2) Во случаи на крајна итност која се утврдува од точките на дневниот ред , седниците на 
НКБК ќе се одржуваат на тој начин што за точките од дневниот ред Претседателот и членовите 
на НКБК ќе се произнесат преку електронска пошта. (3) За одржаните седници на НКБК на 
начин определен со овој член, Записникот го води Претседателот на  НКБК.“ 
 
ПРЕОДНИ ОДРЕДБИ 

Член 2 
 Одредбите од Деловникот за работа на Националната канцеларија за бродбенд 
компетентност на Република Северна Македонија број 11/1-3868/1 од 25.10.2019 година од 
процедурален карактер, односно одредбите кои се однесуваат на седниците на НКБК, начинот 
на одлучување, актите кои ги усвојува НКБК и записникот се применуваат на седниците 
одржани на начин определен со член 1 од овој Деловник.   
  

Член 3 
 Овој Деловник за дополнување на Деловникот за работа на Националната канцеларија 
за бродбенд компетентност на Република Северна Македонија број 11/1-3868/1 од 25.10.2019 
година со времена важност, записниците од седниците и актите донесени на седниците на 
НКБК одржани на начин определен со членот 1, ќе бидат доставени до архивата на 
Министерството за информатичко општество и администрација во рок од 7 (седум) дена по 
денот на завршувањето на вонредната состојба, заради нивно архивирање.  
 

Член 4 
 Усвојувањето на овој Деловник за дополнување на Деловникот за работа на 
Националната канцеларија за бродбенд компетентност на Република Северна Македонија број 

11/1-3868/1 од 25.10.2019 година со времена важност ќе се спроведе со гласање на членовите 
на НКБК преку електронска пошта во рок од 24 часа од часот на доставата на нивната 
електронска пошта. 
 Доставата на Деловникот за дополнување на Деловникот за работа на Националната 
канцеларија за бродбенд компетентност на Република Северна Македонија број 11/1-3868/1 од 
25.10.2019 година со времена важност до електронската пошта на членовите на НКБК ќе ја 
изврши Претседателот, истовремено со негово произнесување за усвојувањето на истиот.  
 

Член 5 
Овој Деловник за дополнување на Деловникот за работа на Националната канцеларија 

за бродбенд компетентност на Република Северна Македонија број 11/1-3868/1 од 25.10.2019 
година со времена важност влегува во сила со денот на неговото донесување, а ќе се применува 
до завршувањето на вонредната состојба.  
 

Национална канцеларија за 
бродбенд компетентност (НКБК), 

Димитар Буковалов 
 
ДН: 

- Архива (по завршување на вонредната состојба)  

- Членовите на НКБК (на нивната електронска пошта)  


